
   Ытарайми тăван енсем!

Вĕри салам ăçта вырнаçĕ?

Çĕр кĕнекин страницисем —

Çĕн пусăсем — вашт уçăлаççĕ.



Йăмăхтарать тырпул куçа.

Ăна кам савăнса сăнамĕ?

Мухтав сана, тулли пучах, —

Çав кĕнекен тĕп умсăмахĕ.



Кунта çынсен паха йăли —

Вăй-хал хумасăр ырлăх килмĕ.

Мухтав сана, ĕçчен ялйыш!

Кĕнекине эс çырнă тимлĕ.



Юхтарнă тар ларман йӳне.

Ĕçленĕ кăмăл çырлахмалăх.

Эс хĕпĕрте: кĕнекӳне

Вулаканни пулать пур халăх.



Ирпе хир анлăшĕ тӳлек.

Шăпах кулач шăршиллĕ айлăм.

Пĕр çил çеç, чăркăш критик пек,

Пуш пучахсем шырать — тупаймăн!



Çĕкленнĕçем тырпул хӳми;

Шутлатăп эп, чунтан хумханнăн:

Çĕр кĕнеки пек хухĕмми

Пĕр кĕнеке çырасчĕ манăн.

  